
Iddimanngiiu Bianco 

Siunissami pisariaqartitsinerup qulakkeerneqarnissaa siunertaralugu 

Ilisimatusarfimmi ilinniarfeqarfiup illutaatalu annertusineqarneranni 

aningaasaqarnikkut allaffissornikkullu kingunerisassat 

misissorneqarnerannik imaqartumik nassuiaasiornissamik 

Naalakkersuisut peqquneqarnissaannik Inatsisartut 

aalajangiiffigisassaattut siunnersuut. Nassuiaammut atatillugu 

sukumiisumik misissorneqassaaq, danskit nunanilu allani 

aningaasaateqarfiit assigisaallu aningaasalersorneranut 

akuutinneqarsinnaanersut. Nassuiaat Inatsisartunut 

agguaanneqassaaq 1. januar 2027 nallertinnagu. 

(Inatsisartunut ilaasortaq Jørgen Rosbach, Demokraatit) 

Oqaaseqaat. 

Siullermik qujanaq Jørgen Rosback Demokraatit siunnersuutinnut. 
 

Ilinniarneq siunissatsinnut qulakkeerinnittussat ilagaat, 
Paasinarpoq toqqissisimanartumik inissaqarluartumik ilinniarneq 

ingerlanniarneqarnissaa uani anguniarneqartoq 
 

Ilisimatusarnik siulersuisoqarpoq ingerlatsineranik ataqqisassarput. 

Qularinngilarami anguniagaqartut sinaakkutinik ulluinnarni atukkatigut 
pitsanngorsaatinik. Naalakkersuisullu oqaaseqarnerani eqqaasaa aamma UPPIK 

suliniuteqarneranik ersarissaasoq takusinnaavarput. 
 

Aammattaaq nassuiaasoqarnissaanut paasissutissat katersorneqareersimasut 
ilanngunneqarnissaanut neriorsuillutik. Taamaammat aappaatigut 

kinguarsaasoqarsinnaanera ernumanalaaraluarpoq, takusinnaareerparpummi 
inissaaleqineq peqqutigalugu attartorneq ingerlanneqarpoq. 

 



 
Taamaakkaluartorli Ilinniartitaanermut, Kultureqarnermut, Timersornermut 

Ilageeqarnermullu Naalakkersuisoq nassuiaat 1. Januar 2027 nallertinnagu 
Inatsisartunut agguaarusunnera tusaallutigu siunnersuut ilalerparput. 

 
 

 


